
  

 
  
 
 

 

 

Teâtt Kanta-kääzzkõõzzi  sosiaal- da 

tiõrvâsvuõtthuâlast äʹššeeʹjid 

Sosiaal- da tiõrvâsvuõtthuâl ämmatneeʹǩǩ vuäiʹtte taʹrjjeed tuʹnne kääzzkõõzz pueʹrmõõzz mieʹldd, ǥu sij teâđ 

lie ääiʹjtääʹzzest tõʹst, mâiʹd kääzzkõõzzid leäk ääiʹjben vuäǯǯam. Tän diõtt tuu reseʹptt-, puõcci- da 

äʹššneǩteâđaid ruõkkât Kanta-kääzzkõõzzid. 

Kanta-kääzzkõõzzi veäkka teâđääd ǩiõttʼtõõlât staanlânji 

Kanta-kääzzkõõzz leʹbe Kanta lij sosiaal- da tiõrvâsvuõtthuâl väʹlddkååddlaž teâttriâšldõk-kääzzkõõzzi 

obbvuõtt. Ǥu äʹššääk sosiaal- da tiõrvâsvuõtthuâlast leʹbe apteekkast, äʹššneǩ- da puõcciteâđääd ruõkkât 

kääzzkõsuʹvddi teâttriâšldõʹǩǩe. Toʹben tõk serddje Kanta sizz. 

 

Kantä pääiʹǩ teâđääd vueiʹtet jueʹǩǩed teâttstaanâld aaʹššääd håiddai ämmatniiʹǩǩi ââʹnnma. Vuäitak jiõčč 

ǩiiččeed teâđääd MuuKantast. 

 

 

  

 

Teâđääd vuäǯǯ ââʹnned tåʹlǩ, ǥu tõõzz lij tarbb 

Sosiaal- da tiõrvâsvuõtthuâl ämmatneeʹǩǩ äuʹǩǩee teâđääd tåʹlǩ, ǥu tõt lij taarblaž. Teâđääd vuäǯǯ ââʹnned 

tåʹlǩ, jõs ämmatneeʹǩǩest lij tõõzz vuõiggâdvuõtt äʹššneǩ- leʹbe håiddkõskkvuõđ leʹbe tiõttum tuâjas vuâđald. 

Teâđai ǩiõččmõõžžâst kuâđđai meärkkõs lokiteâđaid, što tõõi âânnmõõžž vueiʹtet valvvâd. 

 

Vuäitak uʹvdded lååʹv teâđääd luõvtummša nuuʹbbid kääzzkõsuʹvddjid 

Sosiaal- da tiõrvâsvuõtthuâl kääzzkõsuʹvddi vuäiʹtte ǩiõččâd teâđääd jiiʹjjes puõcci- leʹbe äʹššneǩrekisteeʹrest 

jeeʹrab lååʹvtaa. Ouddmiârkkân pueʹrrvââjjamvuuʹdest ruõkkum puõcciteâđaid vueiʹtet ââʹnned 

kõõččmõõžžâst åårrai pueʹrrvââjjamvuuʹd tiõrvâsvuõtthuâlast. Pueʹrrvââjjamvuuʹd sosiaalkääzzkõõzzi 

äʹššǩeʹrjjteâđaid vueiʹtet vaʹstteeinalla ââʹnned kõõččmõõžžâst åårrai pueʹrrvââjjamvuuʹd sosiaalhuâlast.  

 

Jõs ooudak lååʹv teâđääd luõvtummša, tuu teâđ lie še jeärrsi ämmatniiʹǩǩi ââʹnnemnalla toʹben, koʹst kuäʹss 

äʹššääk. Tät miârkkšââvv, što teâđääd vueiʹtet luõvted ouddmiârkkân pueʹrrvââjjamvuuʹdi kõõskâst di õõlmâs 

da privatt tiõrvâsvuõtthuâl kõõsk. Vaʹstteeinalla sosiaalkääzzkõõzzin ǩeeʹrjuum teâđääd vueiʹtet luõvted 

ouddmiârkkân kuõiʹt jeeʹres pueʹrrvââjjamvuuʹd sosiaalkääzzkõõzzi kõõsk. 

 

 
Nääiʹt teâtt likkâd Kantast 

• Sosiaal- da tiõrvâsvuõtthuâl ämmatneǩ ǩeeʹrjai da ǩeäčč teâđaid jiiʹjjes teâttriâšldõõǥǥâst. 

Toʹben teâđ ruâkkje Kanta sizz. 

• Äʹššneǩ- da puõcciteâđ lie Kantast 

• MuuKantast äʹššneǩ vuäitt ǩiõččâd da vaaldšed jiiʹjjes teâđaid. 

 



  

 
  
 
 

 

 

Hoʹhsse, što puõcciteâđai da sosiaalkääzzkõõzzi äʹššneǩteâđai luõvtummša lie jeeʹrab luõvtemlååʹv. 

 

Reseʹptt-teâđääd vueiʹtet ââʹnned jeeʹrab lååʹvtaa håiddamvueʹjjest leʹbe ǥu viiǯǯak talkkâz apteekkast. 

 

Vuäitak peeiʹvted ooudpeäʹlnn ouddmad luõvtemlååʹv 

Eeʹjj  2024 aalǥâst ääʹljeeʹl luõvtemlooʹvin lij vuõittum še luõvted nåkam teâđaid, kookk jie leäkku Kantast. 

Ouddmiârkkân põʹmmai õõl ǩeeʹrjuum teâđaid vuäǯǯ luõvted pueʹrrvââjjamvuuʹdest nobba leʹbe õõlmâs da 

privatt sosiaal- leʹbe tiõrvâsvuõtthuâl kääzzkõsuʹvddjest nobba.  

 

Jõs leäk ouddam luõvtemlååʹv eeʹjj 2023 leʹbe ääiʹjben, kaʹnnat tõn peeiʹvted MuuKantast. Nääiʹt ooudak lååʹv 

luõvted še tõid teâđääd, kookk jie leäkku Kantast. 

 

Vuäitak rajjeed teâđääd âânnmõõžž  

Luõvtemǩiõlddjin vuäitt meäʹrted, koid reseʹptt- leʹbe puõcciteâđääd ij vuäǯǯ luõvted jeärrsid tiõrvâsvuõtthuâl 

toiʹmmjeeʹjid. Sosiaalkääzzkõõzzi äʹššneǩteâđai luõvtemǩiõlddjin vuäitak rajjeed äʹššneǩteâđääd luõvtummuž 

sosiaalhuâl toiʹmmjeeʹjid. 

 

Jõs ǩeâldak kooi-ne puõcciteâđääd leʹbe sosiaalhuâl äʹššneǩteâđääd luõvtummuž, tõk kuâsttje tåʹlǩ tõn 

kääzzkõsuʹvddja, ouddmiârkkân pueʹrrvââjjamvoudda, koonn rekisteera teâđ lie ruõkkum. 

 

Vuäitak uʹvdded leʹbe peeiʹvted luõvtemlååʹv da tuejjeed luõvtemǩiõlddi MuuKantast. Vuäitak håiddad lååʹpp- 

da ǩiõldaaʹššid še teʹl, ǥu äʹššääk  sosiaal- da tiõrvâsvuõtthuâlast. 

  

Puõcciteâđai âânnmõš Uusimaa-mäddkååʹddest 

Uusimaa mäddkååʹdd vuuʹdest õõlmâs tiõrvâsvuõtthuâl kääzzkõsuʹvddi vuäǯǯa ââʹnned nuuʹbbeez 

rekisteeʹrest åårrai puõcciteâđääd, ǥu leäk vuäǯǯam Kanta-informâsttmõõžž leʹbe iʹlmmtõõzz teâđääd 

âânnmõõžžâst. 

 

Luõvtemǩiõlddjin vuäitak še rajjeed puõcciteâđääd âânnmõõžž Uusimaa-mäddkååʹddest. 

 

Looǥǥ lââʹzz 

Lââʹssteâđ puõcci- da äʹššneǩteâđai âânnmõõžžâst (lääddas): kanta.fi/tietojen-kaytto-ja-luvat 

 

 


